
Odredbe djelatnosti i Pravilnik rada Odbora mladih Panevropskog regionalnog vijeća 
Uvod 
Prema Statutu PERV-a, naredna pravila se odnose na postojanje, mandat i funkcioniranje strukture mladih PERV-a: 
Član 6, Generalna skupština: 

Izvršni odbor će odrediti proceduru za dodjelu osam delegatskih mjesta s pravom glasa delegatima žena i tri delegatima mladih.  
Izvršni odbor
Član 10 

Izvršni odbor će uspostaviti Odbor žena i Odbor mladih i propisati njihov mandat, sastav i proceduralna pravila, kao i odnose sa Odborima žena i mladih EKS-a i postojećim mrežama žena i mladih koje rada u zemljama JIE i novoosnovanim zemljama, uz puno priznanje značaja koji ove mreže imaju za demokratizaciju i transformaciju sindikalnog pokreta u ovim regijama.  
Član 11

Izvršni odbor će odrediti proceduru za dodjelu tri mjesta s pravom glasa za predstavnice žena i jednog mjesta za predstavnike mladih.  
Na sastanku Izvršnog odbora, održanom 3.3.2008. godine, PERV je odobrio osnivanje prelaznog Odbora mladih s ciljem okončanja procesa izgradnje odbora u toku 2009. godine.  Organizirano je dva sastanka prelaznog odbora sa sljedećim temama: 1) uspostava interne strukture i imenovanje članova PERV-a za Odbor mladih MKS-a (vidjeti izvještaj), i 2) izrada koncepta za pripremu Konferencije mladih PERV-a i pravila i procedura za izgradnju trajne strukture mladih.  Anton Leppik, u saradnji sa Juliane Bir, je koordinirao procesom.  
Okvirna struktura mladih PERV-a: 
1) Konferencija mladih 
a) svaka organizacija članica PERV-a (ukupno ih trenutno ima 86, uključujući i EU), ima pravo imenovati predstavnike za Konferenciju mladih koja će se održavati najmanje jednom u dvije godine; 
b) predstavnici ne mogu biti stariji od 35; 
c) predstavnici moraju imati bazu u strukturi mladih svoje organizacije i/ili nadležnosti i iskustvo u oblasti rada mladih; 
d) na Konferenciji mladih će se raspravljati i, najmanje, usvojiti program rada za sljedeću godinu.  
2) Odbor mladih sa Upravom
· Na početku dvogodišnjeg mandata, nominirani članovi i njihovi zamjenici moraju biti mlađi od 33 godine starosti.  Članstvo u Odboru ne može trajati duže od dva uzastopna mandata; 
· Na Konferenciji mladih se bira njaviše devet osoba, uključujući predsjednika i tri zamjenika, koji zajedno čine Upravu Odbora mladih; 
· Svaka organizacija, članica PERV-a, ima pravo imenovati člana Odbora mladih, uključujići i imenovanje za mjesto predsjednika i zamjenika; 
· Sekretarijat PERV-a može na konferenciji davati preporuke vezano za sastav Odbora mladih u cilju postojanja regionalne i rodne zastupljenosti; 
· Predsjednik Odbora će biti član Izvršnog odbora PERV-a i može ga mijenjati jedan od zamjenika; 
· Članovi Uprave Odbora mladih će se delegirati u Odbor mladih MKS-a; 
· Odbor mladih će se sastajati najmanje jednom godišnje, u skladu sa sastancima Odbora mladih EKS-a ili MKS-a; 
· Predstavnici će se za članstvo u Odboru imenovati na osnovu: 
 Postojanja sindikalne strukture mladih koja aktivno radi na problematici mladih, 
 Broja mladih članova, 
 Nivoa integriranosti članova mladih i njihove problematike u rad sindikalne organizacije,  
 Nivoa i vrste aktivnosti mladih koje provodi sindikalna organizacija.  
Dogovoreno je da se Konferencija mladih PERV-a održi u Briselu, ..... maja/juna.  Rečeno je da se FES obavezao pružiti finansijsku podršku PERV-u za ovaj događaj.  Prelazni Odbor je izradio nacrt Odredbi djelatnosti i Pravila rada, o kojima će se raspravljati i koji će se usvojiti na Konferenciji.  
ODREDBE DJELATNOSTI 
Na prvoj Konferenciji mladih PERV-a, održanoj u Briselu, dana ..., u svojstvu osnivačke Konferencije za uspostavu strukture mladih PERV-a, usvajaju se sljedeće Odredbe djelatnosti i Pravila rada: 
Odredba 1

Politiku mladih PERV-a će izraditi i koordinirati struktura mladih koja će djelovati putem sljedećih tijela: Konferencija mladih, sa predstavnicima svih organizacija članica,  i Odbora mladih kojeg čini devet osoba, uključujući i Upravu, tj. predsjednika i tri podpredsjednika.  
Odredba 2

Ciljevi i zadaci 
Ciljevi Odbora mladih su sljedeći: 
 Promovirati pristup mladih radnika zasnovan na pravima određenim različitim međunarodnim i evropskim standardima, suprotstavljajući se svakoj vrsti diskriminacije kojoj mladi radnici mogu biti izloženi u kontekstu zapošljavanja ili društvenog života u zajednici; 
 Promovirati specifične prorame kojima se olakšava prelazak mladih ljudi iz škola na posao, kao i programe stručnog usavršavanja; aktivne politike zapošljavanja i tržišta rada moraju težiti da pruže dostojanstven rad za sve mlade radnike; 
 Osigurati punu integraciju mladih u sindikalnim organizacijama i aktivno promovirati učešće mladih sindikalista u aktivnostima i odlučivanju na svim nivoima sindikalnog pokreta; 
 Osigurati integraciju problematike i potreba mladih radnika i mladih uopće u sindikalnu politiku, kampanje i aktivnosti.  
Zadaci Odbora mladih su sljedeći: 
 Promovirati aktivnosti i inicijative za provedbu programa PERV-a, u kontekstu mladih radnika i, u skladu s tim, pružiti savjete i preporuke Izvršnom odboru PERV-a; 
 Iz perspektive mladih, ispitati uticaj ekonomskih, socijalnih, pravnih, političkih i kulturnih pitanja na tržište rada i problematiku radnog mjesta u Evropi i podnijeti izvještaj Izvršnom odboru PERV-a; 
 Pokrenuti i koordinirati kampanje usmjerene na regrutiranje i organiziranje mladih radnika i, uopće, mladih u sindikatima; 
 Zagovarati i promovirati dostojanstven rad za mlade ljude kod različitih međunarodnih, evropskih ili nacionalnih institucija, foruma i aktivnosti;

 Promovirati međunarodnu solidarnost među mladim sindikalistima, između ostalog, kroz umrežavanje i programe saradnje, kao i podršku mladim radnicima na nacionalnom i regionalnom nivou; omogućiti prikupljanje i analizu relevantnih iskustava iz svih evropskih zemalja; 
 Podržati rad postojećih struktura mladih PERV-a koja su dio članskih organizacija i pozvati organizacije, koje nemaju strukture mladih, da ih oforme; 
 Stimulirati organizacije članice da osiguraju dovoljnu podršku programima i projektima mladih, inicijativama mladih, itd; 
 Promovirati obuku mladih sindikalnih aktivista u modernim vještinama i izgradnji kapaciteta za efikasno upravljanje u njihovim organizacijama i za upravljanje efikasim radom u sindikatima.  
Odredba 3
Konferencija mladih
· Svaka organizacija, članica PERV-a, koja je ispunila članske obaveze date u Statutima MKS-a i PERC-a, ima pravo imenovati delegata i zamjenika za učešće na Konferenciji u skladu s prijedlogom njihovih struktura mladih na nivou konfederacije ili - ukoliko to ne postoji – odgovarajućih organa organizacije;  
· Organizacije članice sa preko pet miliona članova imaju pravo imenovati dva dodatna delegata i zamjenike za Konferenciju; 
· Delegati i zamjenici moraju imati bazu u strukturi mladih svoje organizacije i/ili nadležnosti i iskustvo u oblasti rada mladih;

· Delegati ne mogu biti stariji od 35; 
· Globalne federacije sindikata i Evropske industrijske federacije imaju pravo imenovati jednu osobu po organizaciji koja će u svojstvu posmatrača prisustvovati Konferenciji mladih; 
· Delegati na Konferenciji mladih će izabrati članove Odbora mladih i Upravu, koji će zastupati interese mladih radnika u PERV-u, u periodu između održavanja Konferencija; 
· Na Konferenciji mladih će se raspravljati i usvojiti program rada za naredne dvije godine.  
Odredba 4

a) Odbor mladih 
· Na Konferenciji mladih se bira njaviše devet osoba, uključujući predsjednika i tri zamjenika; 
· Svaka organizacija, članica PERV-a, koja je ispunila članske obaveze date u Statutima MKS-a i PERC-a, ima pravo predložiti kandidata iz svoje organizacije za mjesto u Odboru mladih, uključujući i nominacije za predsjednika ili zamjenike; 
· Kandidati moraju biti članovi Konferencije mladih; 
· Na početku dvogodišnjeg mandata, nominirani članovi i njihovi zamjenici moraju biti mlađi od 33 godine starosti.  Članstvo u Odboru ne može trajati duže od dva uzastopna mandata; 
· Članove Odbora mladih PERV-a i Uprave birat će tajnim glasanjem delegati na Konferenciji mladih; 
· Globalne federacije sindikata i Evropske industrijske federacije imaju pravo, zajedno, imenovati dvije osobe po koje će biti u Odboru mladih u svojstvu posmatrača; 
· Ukoliko između dvije Konferencije član Odbora mladih mora podnijeti ostavku, iz bilo kojeg razloga, zamijenit će ga osoba koju izabere Odbor mladih na osnovu nominacija primljenih od organizacija članica po pisanoj proceduri, uzimajući u obzir potrebu da se održi regionalni balans i da u Odboru mladih ne može biti više od jedan član iz iste zemlje.  
b) Uprava 
· Upravu Odbora mladih biraju delegati na Konferenciji mladih, a sastoji se od četiri člana: predsjednika i tri zamjenika; 
· Predsjednik Odbora mladih će biti član Izvršnog odbora PERV-a, a mogu ga mijenjati drugi članovi Uprave; 
· Ukoliko između dvije Konferencije član Uprave mora podnijeti ostavku, iz bilo kojeg razloga, zamjena se bira na sljedeći način: ukoliko ostavku podnese predsjednik, mijenja ga jedan od zamjenika izborom Odbora mladih.  Ukoliko jedan od zamjenika podnese ostavku, mijenja ga član Odbora mladih koga izabere Odbor.  Upražnjeno mjesto u Odboru mladih, koje nastane na ovaj način, popunjava osoba koju izabere Odbor mladih iz nominacija pristiglih iz organizacija članica po pisanoj proceduri, uzimajući u obzir potrebu da se održi regionalni i rodni balans.  
Odredba 5

Procedura nominiranja i izbora 
· Najmanje dva mjeseca prije Konferencije mladih, Sekretarijat PERV-a će se obratiti članicama PERV-a i pozvati ih da nominiraju kandidate za članove Odbora mladih i/ili Uprave.  Kandidate mora imenovati i podržati njihova matična organizacija; 
· Najmanje tri sedmice prije Konferencije mladih, Sekretarijat će svim organizacijama članicama i njihovim strukturama mladih poslati listu nominiranih kandidata za Odbor mladih i Upravu, kao i po primjerak dva glasačka listića, jedan sa nominacijama za Odbor mladih i drugi sa nominacijama za Upravu.  Osoba može u isto vrijeme biti nominirana i za Odbor mladih i za mjesto u Upravi; 
· Na Konferenciji mladih će Sekretarijat PERV-a organizirati izbore.  Svaki delegat na Konferenciji ima pravo glasa.  Delegati koji nisu kandidati ni za jedno mjesto će pomoći Sekretarijatu u brojanju glasova; 
· Prvo će se održati izbori za mjesto predsjednika, a zatim za tri zamjenika.  Lista nominacija za mjesto u Upravi i članove Odbora mladih se može revidirati u skladu s izborom predsjednika i zamjenika; 
· Sekretarijat PERV-a će dati preporuke Konferenciji mladih, koje smatra potrebnim, kako bi se osiguralo da postoji regionalni i rodni balans u Odboru mladih i njegovoj Upravi, vodeći računa o tome da najmanje jedan član Uprave mora biti iz zemlje koja nije članica EU i da mora postojati balans između članova iz zemalja članica EU i onih koje to nisu.  
Odredba 7

Trajanje mandata 
· Članovi Odbora mladih i Uprave se imenuju na period od dvije godine koji počinje sa održavanjem Konferencije mladih na kojoj su izabrani.  
· Niko ne može biti na  istoj poziciji duže od jednog mandata, ili bilo kojoj poziciji duže od dva mandata.  
Odredba 8

Predstavnici i saradnja 
· Delegacija Odbora mladih na Generalnoj skupštini PERV-a (tri osobe) se bira na sastanku Odbora mladih, prije Skupštine i uključuje predsjednika Odbora (Statut PERV-a, član 6); 
· Članovi Uprave Odbora mladih se delegiraju u Odbor mladih MKS-a; 
· Odbor mladih će uspostaviti bliske veze i dobru saradnju sa Odborom mladih EKS-a; 
· Odbor mladih će se sastajati najmanje jednom godišnje.  
Metode rada i troškovi 
Odredba 9
· Putne troškove, troškove smještaja i hrane koje naprave članovi u svrhu prisustvovanja na sastancima Odbora mladih, snose njihove organizacije.  PERV će pomoći organizacijama iz zemalja u razvoju i zemalja u tranziciji koje nisu u mogućnosti snositi troškove svojih predstavnika u skladu sa pravilima MKS-a i uputama PERV-a koje su usvojene na Trećem sastanku Izvršnog odbora PERV-a, održanom u martu 2009. godine; 
· Ostale operativne troškove Odbora snosi PERV; 
· Kako bi se postigla sinergija i kako bi se smanjili troškovi rada Odbora, sastanci Odbora će se održavati po rasporedu usklađenom sa sastancima Odbora mladih EKS-a ili MKS-a; 
· Datume sastanaka utvrđuje Odbor uzimajući u obzir druge sastanke i finansijski ciklus PERV-a.  Kada se može doći do dovoljnih vanbudžetskih sredstava, mogu se organizirati otvoreni omaldinski forumi s temama koje se tiču mladih sindikalista i radnika, npr. učešće mladih u kampanjama i akcijama, ili regrutiranje i organiziranje mladih, i to u skladu sa godišnjim sastankom Odbora mladih.  
Odredba 10
· Odluke se donose koncenzusom.  Kada se ne postigne zajednički stav, to će se predstaviti u dokumentima i unijeti u izvještaj predsjedavajućem.  
Odredba 11
· Službeni jezici Odbora su engleski i ruski.  Ukoliko finansijske pozicije i mogućnosti dozvole, PERV će se potruditi da se obezbijedi prijevod na druge jezike.  
Odredba 12

· Odbor mladih ima obavezu podnijeti izvještaj organizacijama članicama i/ili njihovim strukturama mladih i osigurati redovan dvosmjeran tok informacija o radu Odbora; 
· Odbor mladih će donijeti odluku o mehanizmima koji će osigurati odgovarajuće informiranje i konsultaçije o aktivnostima Odbora mladih prema svim organizacijama članicama PERV-a; 
· Kako određeni stavovi i odluke Odbora mladih mogu odražavati regionalni perspektivu i/ili stavove i iskustva koja su specifična za određenu regiju, članovi Odbora mladih moraju imati priliku, mjesto i vrijeme gdje i kada se mogu konsultirati sa relevantnim organizacijama u regiji koristeći postojeće i dostupne kanale. 

Odredba 13

· Rad Odbora mladih će imati podršku Sekretarijata PERV-a, koordinatora mladih EKS-a i regionalnih ureda PERV-a.  
Ostala pitanja 
Odredba 14

· Pitanja koja nisu obuhvaćena ovim pravilima će se rješavati u skladu s procedurama Generalne skupštine i drugih tijela PERV-a i MKS-a.  
_____________

